
Kirish. Hozirgi kunda dunyo mamlakatlari oʻz iqtisodini rivojlantirishga harakat 

qilayotgan bir davrda, boshqa tomondan davlatlardagi tabiiy resurs manbaalari ham kundan-

kunga kamayib borayotganligi hech kimga sir emas. Shuning uchun ham davlatlar iqtisodiy 

tomondan rivojlanish bilan bir qatorda oʻzining tabiiy boyliklarini asrab qolishi hamda 

ekologiyaga zarar yetkazmagan holda taraqqiyot cho`qqisiga erishish kabi muhim vazifalarni 

bosh maqsad qilib qo`ygan. Iqtisodiyot rivojlanishi natijasida koʻplab zavodlar hamda 

fabrikalar qurila boshlandi. Ulardan chiqayotgan turli zararli moddalar ekologiyaga juda katta 

zarar keltirmoqda. Bu esa eng avvalo inson salomatligiga jiddiy ta`sir etish hamda 

ekologiyaning buzilishiga, masalan, suv tanqisligi, o`rmon yo`nginlari, cho`llanish va boshqa 

jarayonlarni yanada tezlanishiga sabab bo`lmoqda. Shu sababli butun dunyo bunga kurashish 

maqsadida turli xil amaliy-ilmiy ishlar, taqdiqodlar amalga oshirishmoqda va bunday tadbirlar 

natijasida ijobiy holatlar yuzaga kelayotganligiga guvohi bo`lmoqdamiz. 

Muhokama va natijalar. Avvalo shuni unutmasligimiz kerakki, bizning davrimizning 

eng jiddiy muammosi - bu bizga kerak boʻlgan energiya miqdorini boshqa ekologik 

muammolarni keltirib chiqarmasdan ta'minlash hisoblanadi. Yani bunga chuqurroq 

to`xtaladigan bo`lsak, hozirgi kunda ko`plab davlatlarda shaharlarni urbanizatsiya jarayoni 

tezlashishi ya`ni, BMT ning Iqtisodiy va ijtimoiy masalar bo`yicha bo`limining tahliliga ko`ra, 

2050 yilga kelib Yerdagi odamlarning taxminan 68% i shaharlarda yashashi kutilmoqda 

ekan.[1] Shu sababli ularni energiya bilan ta`minlash uchun davlatlar turli xil yo`llardan 

foydalanishga majbur bo`lishi shubhasiz. Bunga yaqqol misol sifatida, Gidro elektr 

energiyalarini olishimiz mumkin. Rivojlanayotgan davlatlarni GESlarni qurilishi energiya bilan 

bog`liq muammoni hal qiladi deb o`ylayotgan bir vaqtda ularning daryo suvlarining 

kamayishiga va buning natijsida ekologik muhitga juda katta zarar keltirishini tushunib 

yetishdi. Shu sababli ham, davlatlar nafaqat GES lar balki AES lar qurish orqali ekologiyaga 

zarari kam miqdorda bo`lish yo`llarini izlashmoqda. 

Shuningdek, xalqaro hamjamiyati ham atom atom energiyasiga bog`liq bir necha chora-

tadbirlar amalga oshirgan. Bunga yaqqol misol sifatida, Fennovoima Ltd ni olishimiz mumkin. 

Ushbu kompaniya Rossiya davlatining Rosatom atom kompaniyasi hamda Finlyandiya davlat 

energetika va sanoat kompaniyalari konsorimi tomonidan tashkil etilgan atom energetika 

kompaniyasi bo`lib, 2007 yilda tashkil etilgan. Ammo, u Pyhajokida 1200 MVt quvvatga ega 

hamda 2024 yilgacha Xanxikivi 1 atom elektr stansiyasini qurishmoqda. Bundan chiqayotgan 

quvvatni baholash va nazorat qilish uchun Atrof-muhitga ta`sirini baholash bo`yicha Akt 

mavjud. Ushbu aktni Bandlik va Iqtisodiyot vazirligi muvofiqlashtiruvchi organ hisoblanadi. 

Aktga ko`ra, atom energiyasini joylashtirish bo`yicha Atrof-muhit ta'siri baholanishi kerak 

bo`lgan talablar quyidagilar: 

• inson salomatligi, turmush sharoiti va farovonligi; 

• tuproq, suv, havo, iqlim, oʻsimliklar, tirik organizmlar 

va tabiatning xilma-xilligi, 

• jamoa tuzilishi, binolar, landshaft, shahar manzarasi 

va madaniy meros, 

• tabiiy resurslardan foydalanish va bu omillarning o`zaro bog`liqligi nazarot qiladi. 

Bandlik va Iqtisodiyot vazirligi tomonidan bu loyihaga muvofiq prinsiplar ishlab 

chiqilgan. Unga ko`ra, Fennovoima kabi kompaniyalar tashkil etilmoqchi bo`lsa, yuqoridagi 

organdan litsenziya olish talab etiladi. Litzensiya Himoya toʻg'risidagi Akt, suv akti, shuningdek, 

yer va undan foydalanish akti va qurilish akti bo`yicha beriladi. Ushbu litzensiyaga asosan 

tashkil qilingan kompaniya faoliyat olib boradi hamda olib borilayotgan harakatlari yuzasidan 

bayot beradi hamda organ tomonidan qo`yilgan talablar bo`yicha nazarot qilinadi.[1] 

Shuningdek, atom energiyasi boʻyicha bir qancha xalqaro konvensiyalar ham qabul 

qilingan. Xalqaro ekologik huquqda atom energiyasi bo`yicha hujjatlar. Birlashgan Millatlar 

Tashkilotining inson muhiti boʻyicha konferensiyasi deklaratsiyasi (Stokgolm deklaratsiyasi, 

1972) Atrof-muhitni muhofaza qilishning asosiy umumiy tamoyillarining aks ettirgan. 

Oʻshandan beri xalqaro shartnomalar soni oʻsib bordi va bugungi kunda asosiy tashvishga solib 

turgan narsa - tegishli ishlarni amalga oshirishni muvofiqlashtirish vositalarini qanday ishlab 

chiqilishidir. Hisob-kitoblarga koʻra, 900 dan ortiq xalqaro huquqiy hujjatlar atrof-muhitga 

qaratilgan. 

Asosan Birlashgan Millatlar Tashkilotining Stokgolmda boʻlib oʻtgan inson muhiti 

boʻyicha konferensiyasida (1972) aniqlangan bo`lsa, Birlashgan Millatlar Tashkilotining Atrof-

muhit va rivojlanish boʻyicha konferensiyasi, Rio-de-Janeyro (1992) oxirgi natija bo`lgan. 

Ushbu deklaratsiya atrof-muhitni rivojlanish boʻyicha asosiy metodologik tamoyillari 

uchun asos bo`lib, atrof-muhitni muhofaza qilish uchun amalga oshirish vositalarini belgilash 

orqali atrof-muhitni muhofaza qilish yaxshi usul sifatida belgilanadi. Eng yaxshisi sifatida 

jamoatchilik ishtiroki tan olingan va u asosiy g`oya deb e`tirof etilgan.  

Bundan tashaqari, boshqa konvensiyalarga ham to`xtalsak, Xalqaro atom energiyasi 

agentligining (MAGATE) 1963-yildagi “Vena konventsiyasi” (1977 yildan kuchga kirgan)[3], 

Iqtisodiy hamkorlik va taraqqiyot tashkilotining (OECD) 1960 yildagi “atom energetikasi 

sohasida uchinchi shaxslarning javobgarligi toʻg‘risida”gi Parij konventsiyasi (1968 yildan 

kuchga kirgan)[4], 1963- yildagi Bryussel qoʻshimcha konventsiyasi[5], “Yadroviy zarar uchun 

qoʻshimcha kompensatsiya toʻg‘risida”gi konvensiya[6], Radioaktiv moddalarni xavfsiz tashish 

qoidalari1 va boshqa shu kabi xalqaro konvensiyalar shuningdek, davlatlar oʻrtasida tuzilgan 

xalqaro shartnomalar “Markaziy Osiyoni yadro qurolidan holi zonaga aylantirish boʻyicha” 

Shartnoma[7], “Janubi-Sharqiy Osiyo yadro qurolidan xoli hudud (SEANWFZ) shartnomasi”[8] 

(Bangkok shartnomasi va boshqalar) va davlatlarning ichki normativ-huquqiy hujjatlarini 

keltirishimiz mumkin. Yuqorida ko`rib turganimizdek, bu soha bo`yicha 10 ga yaqin xalqaro 

konvesiyalar qabul qilingan va biz bu orqali bu soha hozirda yetakchi ro`lda ekanligini 

ko`rishimiz mumkin. Atom energiyasini joylashtirish bo`yicha xalqaro ekologik talablarga Atom 

energiyasi agentligi tomonidan qo`yilgan talablarni olishimiz maqsadga muvofiq bo`ladi.  

Shuningdek, MAGATE aynan atom eneriyasini joylashtirishni atrof-muhitga ta`siri 

bo`yicha ishlab chiqqan. Unga ko`ra, nizomning III.A va VIII.C moddalari shartlariga muvofiq 

ilmiy-texnikaviy ma'lumotlar almashinuvini rivojlantirish va atom energiyasidan tinch 

maqsadlarda foydalanish programmaning ustuvor vazifasi hisoblanadi. Yadro energetikasi 

dasturini yaratishda kirishuvchi davlatlar oʻzlarining qonuniy va me'yoriy-huquqiy baza 

dasturning oʻziga xos xavfsizlik va ekologik jihatlarini moslagan holda amalga oshiradi.  

Hozirda atrof-muhitga oid qonunlar va qoidalarni ishlab chiqish yoki toʻldirish kerak 

boʻlmoqda, buni zamon talab etmoqda. Bundan tashqari, 

Yangi kelgan davlatlar ekologik qonunlarni amalga oshirish uchun tashkilot tomonidan 

belgilab qo`yilgan qoidalarga amal qilishini ta'minlashi kerak va atom energetikasi dasturiga 

taalluqli barcha talablarga yetarli texnik imkoniyatlarga asoslangan holda aniq javobgarlikni 

oladi. 

Atom elektr stantsiyasini qurish paytida toʻg'ridan-toʻg'ri muhim ta'sirlarni tuproq, tub 

jinslar, yer osti suvlari, oʻsimlik va hayvonot dunyosi, yerdan foydalanish va landshaft, shovqin, 

havo sifati, odamlar va jamiyatga beradi. Shu o`rinda, Potentsial ta'sirga olib kelishi mumkin 

boʻlgan harakatlar quyidagilarni oʻz ichiga oladi: lekin ular bilan cheklanmaydi: 

(i) materiallarni safarbar qilish; 

(ii) Inson resurslari; 

(iii) tayanch lagerni qurish; 

(iv) ustaxona binosi; 

v) yerni tayyorlash, kesish va toʻldirish; 

(vi) loyiha materiallarini tashish; 

(vii) Qurilish. Eng ayanchlisi bu bilan cheklanmaydi. Shu sababdan ham yangi atom 

energiya stansiyasini qurmoqchi bo`lganlar ushbu programma orqali nazorat qilinadi hamda 

ish rivoji bo`yicha tavsilotlar beradi. Bu orqali yuqoridagi resurslarga ta`sirini kamaytirish 

hamda kelajakda yomon o`zgarishlarga olib kelmaslik ko`zda tutilgan[9]. 

Xalqaro atom energiyasi agentligi (MAGATE)  

MAGATE (AEXA- Atom energiyasi bo`yicha xalqaro agentlik) 1957-yilda atom 

energiyasidan tinch maqsadlarda foydalanish sohasida mamlakatlar oʻrtasidagi hamkorlikni 

rivojlantirish maqsadida tashkil etilgan. Agentlik boshidanoq Yadro xavfsizligi va atrof-muhitni 

muhofaza qilish dasturini amalga oshirib kelmoqda. Oʻz navbatida bu tashkilot butun 

dunyodagi atom energiyasidan foyadalanishni huquqiy jihatdan tartibga solib kelmoqda. 

Shuningdek, eng muhim funksiyasi sifatida 

yadro sohasidagi mamlakatlar faoliyatini nazorat 

qilish hisoblanadi. Tashkilot atom energiyasini 

ishlab chiqish va ishlatish faqat tinch maqsadlarda 

amalga oshirilishini nazorat qiladi. Ushbu 

dasturning maqsadi esa atom energiyasidan xavfsiz 

foydalanishni ta'minlash, odamlar va atrof-muhitni 

radiatsiya ta'siridan himoya qilishdir. Bu organning 

tarixiga to`xtaladigan bo`lsak, AEXA ( MAGATE) — 

atom energiyasidan foydalanish boʻyicha 

hukumatlararo tashkilot, BMTning Nyu York konferensiyasi qaroriga binoan tashkil etilgan. 

Nizomi 1956-yil sentabrda qabul qilinib, 1957-yil 29 iyulda kuchga kirgan. Bosh qarorgohi — 

Vena shahri (Avstriya)da. AEXAga 114 mamlakat (1997-yil) a’zo. AEXA maxsus tashkilotlar 

qatoriga kirishiga qaramay, alohida maqomga ega emas. BMT bilan uning aloqalari 1957-yil 14 

noyabrda BMT Bosh Assambleyasi bilan imzolangan bitimga muvofiq amalga oshiriladi. Ushbu 

bitim va AEXA Nizomiga asosan agentlik har yilda kamida bir marta faoliyati toʻgʻrisida BMT 

Bosh Assam-bleyasi yoki zarurat paydo boʻlganda uning Xavfsizlik Kengashi oldida hisobot 

beradi. Agentlikning asosiy maqsadi atom energiyasidan tinchlik yoʻlida foydalanish sohasida 

https://uz.wikipedia.org/wiki/BMT
https://uz.wikipedia.org/wiki/Nyu_York

xalqaro hamkorlikni rivojlantirishdan iborat. Turli mamlakatlarda oʻz ilmiy tadqiqot 

laboratoriyalari bor. AEXA rivojlanayotgan davlatlarga yadro xavfsizligi va radiatsion himoya 

uchun zarur boʻlgan asbob-uskunalar bilan yordamlashadi[10]. 

AEXA quyidagi sohalarni tartibga solib kelmoqda : 

 qurol-yarogʻ ishlab chiqaradgan yadro texnologiyasini qattiq nazoratga olish; 

 yadro energetikasi sohasida yordam koʻrsatish; 

 radioaktiv chiqindilarni toʻgʻri va xavfsiz koʻmish; 

 shu sohaga oid Norma va Qoidalarni ekspert-yuristlar yordamida tayyorlash; 

 ilmiy tadqiqot dasturlarini qoʻllab-quvvatlash; 

 avariyalarga oid dasturlar ishlab chiqish; 

 qishloq xoʻjaligida yadroviy usullar va radioaktiv moddalar yordamida 

hosildorlik va tuproq unumdorligini oshirish va boshqalar hisoblanadi. Agentlik, 

shuningdek, atom energiyasini tinch maqsadlarda oʻrganish, rivojlantirish va qoʻllashni 

qoʻllab-quvvatlaydi va agentlik a'zolari oʻrtasida xizmatlar va materiallar almashinuvida 

vositachi sifatida ishlaydi. 

AEXAning boshqaruv tizimiga keladigan bo`lsak, AEXAni bosh direktori hozirgi kunda 

Rafael Mariano Grossi boshqarib kelmoqda. Shuningdek bosh director oʻrinbosarlari ham 

ma’muriy boshqaruvni amalga oshiradi. Tashkilotning muhim masalalari Umumiy 

konferensiya va Boshqaruv kengashi yig’ilishlarida koʻriladi[11]. 

Bu soha bo`yicha mamlakatimizda olib borilayotgan ishlarga to`xtaladigan bo`lsak, bir 

qancha qonun va qonunosti hujjatlarini keltirishimiz mumkin. Masalan, “Atom energiyasidan 

tinchlik maqsadlarida foydalanish toʻg‘risida” gi OʻRQ-565-sonli Qonun[12], Vazirlar 

Mahkamasining 2020-yildagi “Atom energiyasidan foydalanish sohasidagi faoliyatni 

litsenziyalash tartibi toʻg‘risidagi nizomni tasdiqlash haqida” gi VMQ-663-sonli Qarori[13], 

“Oʻzbekiston Respublikasida atom energetikasini rivojlantirish chora-tadbirlari 

toʻg‘risida”gi[14] PF-5484-sonli Prezident Farmoni hamda boshqa shu kabi normativ-huquqiy 

hujjatlar orqali bu sohaning bizning davlatga qay darajada kirib kelganini guvohi bo`lishimiz 

mumkin. 

Oʻzbekistonni bugungi kunda atom energiyasidan umuman holi hudud deb boʻlmaydi. 

Negaki, Respublikamiz atom energiyasi uchun kerak boʻladigan boy mineral xomashyo 

bazasining mavjudligi 1956-yilda Oʻzbekiston Respublikasi Fanlar akademiyasi Yadro fizikasi 

institutining tashkil etilishiga sabab boʻlganidan ko`rishimiz mumkin. Respublikamizda 1959-

yildan buyon Yadro fizikasi institutida VVR-SM tadqiqot reaktoridan foydalanilib kelinmoqda 

va ushbu reaktorda hamda boshqa ishlab chiqarish obyektlarida hosil boʻladigan radioaktiv 

chiqindilar Boʻstonliq tumanidagi saqlash punktiga joylashtirilmoqda.  

Shuningdek, elektr energiya manbalarini oshirish maqsadida Oʻzbekiston prezidenti 

Shavkat Mirziyoyev 2018-yil 10-iyul kuni mamlakatda atom elektr energiyasini barpo etish 

boʻyicha tashkiliy-texnik chora-tadbirlarni amalga oshirish masalalariga bag‘ishlangan yig‘ilish 

oʻtkazdi[15]. Bu yig‘ilishdan asosiy maqsad elektr energiya kamchiliklarini AES orqali qoplash 

va IES lar iste`mol qilayotgan yerosti , yer usti boyliklarini tejash va ulardan oqilona foydalanish 

koʻzda tutilgan edi. Shu bois mamlakatda tinch maqsadlarda foydalanish uchun atom 

energetikasini barpo etishga kirishildi. Rossiyaning “Rosatom” davlat korporatsiyasi 

hamkorlikda atom elektr stansiyasini qurish boʻyicha kelishuvga erishildi. Ushbu yig‘ilishda 

davlatimiz rahbari tomonidan Mamlakatimizda yangi boʻlgan ushbu sohaga doir normativ-

huquqiy baza yaratish, “Atom energiyasidan foydalanish toʻg‘risida”gi qonun va tegishli qaror 

loyihalarini ishlab chiqish, ularning MAGATE talablari va xalqaro hujjatlarga muvofiqligiga 

alohida e'tibor qaratish zarurligi ta'kidlandi. Negaki, 2006-yilda Qozog‘istonning Semipalatinsk 

shahrida imzolanib, 2009-yil 21-martda kuchga kirgan Markaziy Osiyoni Yadro qurolidan holi 

zonaga aylantirish toʻg‘risidagi xalqaro shartnomaning 3-moddasining a bandiga koʻra a’zo 

davlatlar yadro quroli yoki boshqa yadroviy portlovchi qurilmalar boʻyicha tadqiqotlar 

oʻtkazmaslik, ishlab chiqish, ishlab chiqarish, zaxiralash yoki boshqa yoʻl bilan sotib olish, egalik 

qilish yoki nazorat qilish mumkin emas. Ammo, ushbu shartnomaning 7-moddasiga koʻra 

atomdan tinch maqsadlarda foydalanishga ruxsat berilgan. Shunday ekan Oʻzbekistonda 

qurilayotgan AES MAGATE ning bir necha bor oʻtkazgan izlanishlari hamda bergan xulosalari 

asosida birgalikda qurilmoqda. 

Xulosa qilib aytadigan boʻlsak, atom energiyasidan foydalanish va atom elektr 

stansiyalarini qurish ijobiy holatlar deb ayta olamiz. Sababi ushbu energiya boshqa elektr 

manbalariga qaraganda atrof-muhitga zarari kamroq hisoblanadi. Shuningdek, qurilayotgan 

AES xalqaro doiradagi standartlarga toʻliq javob berishi ya’ni hududi seysmografik hududda 

boʻlmasligi, zilzilaga va boshqa tabiat hodisalariga chidamli boʻlishi kerakligi, chegara 

hududidan hamda aholi zich joylashgan joylardan ancha uzoqda joylashishi kerakligi maqsadga 

muvofiq hisoblandi. Shu o`rinda, bu soha bo`yicha yuzaga keladigan har qanday holatga tayyor 

turishimiz eng asosiy vazifamiz desak yanglishmaymiz. 

